
VERKLARING
Ek, die ondergetekende verklaar hiermee dat die werk in hierdie tesis vervat, my eie oorspronklike

werk is wat nog nie vantevore in die geheel of gedeeltelik by enige ander Universiteit ter

verkryging van ‘n graad voorgel€ is nie.

L WICKENS

dalende vlakke van abstraksie: (5) gesinskema, (4) koherensie (soos reeds bespreek), (3)
paradigmas, (2) situasionele beoordeling en (1) evaluering van ‘n stressor. Die gesinskema is die
veralgemeende struktuur bestaande uit gedeelde waardes, geloofsoortuigings, doelstellings,
verwagtinge en prioriteite waardeur informasie en ervaringe vergelyk, gefilter en geprosesseer
word. Die gesinsparadigma is ‘n model bestaande uit gedeelde geloofsoortuigings en
verwagtinge, ten einde die gesin se ontwikkeling van spesifieke funksioneringspatrone rondom

spesifieke areas van gesinslewe (byvoorbeeld werk, kommunikasie, religieuse oriéntasie) te rig
(McCubbin et al., 1998).

McCubbin et al. (1998) het in ‘n studie van 155 Hawaise Inboorlinggesinne se

gesinsbeoordelingsprosesse gefokus op die verwantskap tussen etniese oriéntasie, koherensie en

gesinsfunksionering. Daar is bevind dat koherensie instrumenteel is en op ‘n indirekte wyse

gesinsdisfunksie verander. Verder is bevind dat gesinskema ‘n belangrike rol speel in die gesin se

aanpassing deur die vorming en ontwikkeling van ander weerstandsbronne en deur die

handhawing van die gesin se gevoel van koherensie. McCubbin et al. se studie ondersteun drie

algemene aspekte van Antonovsky (1987) se siening, naamlik dat die kwaliteit en struktuur van

die gesinskema:

1. ‘n gesin se beoordeling van die krisissituasie verbeter,

2. die gesin se hanteringsgedrag en strategieé wat gebruik word in die bestuur van stressors
verbeter, en

3. die gesinseenheid se poging om betekenis aan die veranderinge te gee en sodoende ‘n gevoel
van koherensie (“sense of coherence”) in die gesinseenheid te versterk, promoveer

(McCubbin, McCubbin & Thompson, 1993).

Ten einde die aanpassing van gesinne en individue tydens krisissituasies te ondersoek, kan die
dubbele ABCX-model (Lavee, McCubbin & Patterson, 1985) gebruik word. Die dubbele ABCX
model van gesinstres en —aanpassing is ‘n voortbouing op Hill (1949) se ABCX-model van
gesinstres en —krisis. Hierdie uitgebreide model slaag in ‘n groter mate daarin om aanpassings na
‘n krisis te beskryf. Dit neem ander lewensgebeure, of veranderinge wat terselfdertyd op die gesin
se ondersteuningsbronne begin staatmaak, die uitkomste van gesinsprosesse, en die
tussentredende faktore vir aanpassing (soos gesinsbronne, koherensie, en verwante
hanteringstrategie¢), in ag (Lavee et al., 1985). Addisionele stressors (aA), soos vereiste
rolveranderinge, vorige onopgeloste spanning en onduidelike intragesinsgrense word “pile-up”
stressors genoem en tree in interaksie met die gesin se aanpassingsvermo€. Aanpassingsbronne

(bB) verwys na beide bestaande en uitgebreide bronne wat ontwikkel en versterk word in respons

